
Badakizue. Anasagastik go-
gorazi du: «Como esto siga 
así, el PNV se lanzará al 
Frente Abertzale»... 

Jakina: Madrilen ongi da-
kite esaldi hori boutade bat 
besterik ez deia. Eta Euskal 
Herrian ere, Alzheimer-en 
gaitzak jota ez gauden euskal-
dunok bederen, ongi dakigu. 

PNVak, hain zuzen ere, Frente Abertzale 
eraikitzekotan egin diren guztietan egin du az-
pilana (edo-ta ageriko lana: askatasunari buruz, 
adibidez, «azak jan beharra» aipatuz) horrela-
korik inolaz ere mami ez dadin. 

Frankismoaren bukaeran, atzerago ez joa-
teko, bi saio egin ziren Frente Abertzalea erai-
kitzeko, eta biotan Telesforo Monzon izan zen 
sustatzailea. Bietan PNVak boikotatu zuen 
plana, eta helburua suntsitu. 

Gero, berrikiago, «Tripartito» delakoa eratu 
zen. Bidenabar esateko: «Tripartitoa» ez zen 
Frente Abertzalea. Besteak beste (eta besterik 
asko zegoen) HB partaide ez zelako, batetik; 
eta PNVa, aldiz, partidu españolista eta neo-
karlista izanik ere, barruan zegoelako. 

Hala ere, PNVak funditu zuen «Tripartito» 
hura. Eta arrazoia gogorazi beharko zaie Ana-
sagastiri eta gainerako burukideei: Udaletan in-
dependentziaren aldeko olatua gertatu zelako. 

Geroztik «ezkondu» egin zaigu PSOErekin, 
ez dakigu zenbat-garren aldiz; eta gauza eza-
guna denez, ez du aukerarik bat ere galdu saia-
keta abertzale guzti-guztiak boikotatzeko eta 
saiaketa anti-abertzale guzti-guztiak bultza-
tzeko. «Pelikula»ren «chico malo» delakoaren 
papera PSOEri utziz, espainiartu egin ditu ins-
tituzio guztiak, herri honen etsai porrokatu eta 
nabarmenez mukurru betez, eta abertzaletasu-
nari berari halako utopi kutsu itsusia emanez. 

Partidu española delako, hain zuzen, PNVak 
ezin bultza dezake «frente abertzale»rik. Txan-
txei laga, bederen. PNVak gauza bat egin le-
zake gehienik herri honen askatasunean lagun-
tzeko: auto-disolbatzea. 

Ez du egingo, noski. Zertaz biziko lirateke 
gure sosaz bizi diren funtzionari autonomiko 
eta ez-autonomiko guztiak? 

Hortaz, eta otoi: ez adarra jo Euskal Herrian 
sinesten dugunoi. Zuek zeuenari: España kar-
kari, bai. «Cueste lo que cueste»... 




